
Dul siar ar stór focal 

Bíonn sé áisiúil dul siar a dhéanamh ag tús ranga ar an stór
focal a clúdaíodh sa rang roimhe sin. Bealach amháin chun é
sin a dhéanamh ná iarraidh ar na foghlaimeoirí luaschártaí a
chruthú. 

Dáileann an múinteoir 10 gcinn de luaschártaí folmha ar ghrúpaí
de thriúr nó de cheathrar sa rang. Tugtar 10 nóiméad do gach
grúpa luaschártaí dul siar a chruthú (focail Ghaeilge ar thaobh
amháin agus aistriúcháin Bhéarla ar an taobh eile). Ina dhiaidh
sin, iarrann an múinteoir ar gach grúpa na luaschártaí a
chruthaigh siad a thabhairt do ghrúpa eile. Sa tslí sin, bíonn ar
gach grúpa sa rang dul siar a dhéanamh ar luaschártaí atá
cruthaithe ag grúpa eile dóibh. 

Is féidir ligean do gach grúpa úsáid a bhaint as a gcuid nótaí chun
na luaschártaí a chruthú chun cabhrú leo dul siar a dhéanamh
agus focail a roghnú. 

